
HUANIJA ETEHUE'YO
BECANEJJIJJI PEA'AI

2 JUAN

Huaniya tehue canaje epona quea pame nee que
oja bacua cuana huasijje pea'ai

1 Eya Huani, Jesosaja epeejji jaahuanajji etii.
Ecuea epeejji Senia, eyaya mi que tehueaiia;
miquea ebacua cuana huasijje pea'ai tehueaiia.
Miya epona quea pame nee, Jesosaja epeejji nei.
Jamajjeya miya e'e jojo nei ecuea quea jea nee.
Ojjana Jesosaja epeejji cuaa miya quea jea nee
acani pea'ai.

2 E'e, eseyaya Eyacuifiajjija esohui quea jea nee
afla. Ojaya esohui e'e nei. Jamajjeya eseya
jjashahuabaquiani ma esohuijoya; pajea'yo ajja
tii tii. Eyacuifiajjija esohuijayojja se ba'yani pea'ai.
Jamajjeya ojaya epeejji cuana quea jea nee nee
afia, eseyaya.

3 Eyacuifajji esejaya Chii nei; ojaya Ebacua Ejja
oe nei Jesosa Quito esejaya Emeshi Mese nei.
jOhuaya eseya caba'e meesahua cahua quea pame
nee! jEsejo quea bei cajjashahuabaquiahua pea'ai!
Ohuaya eseya quea bei po mee cani mimishi cui-
jea ca'yajje. Jamajjeya eseyaya ojjafia Jesosaja
epeejjl cuana quea jea nee afa e'e jojo nei.

Esohuie'enei
4 Senia, eyaya miquea ebacua beca cuana ba-
naje. Oya cuana Eyacuifiajjija esohui e'e jojo nei

jama poani. Jamajjeya eya quea bihui nee nee
poani.

5 Jamajjeya ecuea epeejji, eyaya Eyacuifiajjija
esohui huohui o'oyafia mi que, ma eyaya yahuajo
huohuinaje. Jiquio esohui eyacua pojjeama. E'e,
yahuajo ojaya esohui jama poanaje ba'a: “jJesosaja
epee]]1 cuaa ojjafia ojaya epeejji cuana quea jea
nee ca'a cahua!”

6 Eyacuifiajji esejaya quea jea nee poanijo ojaya
esohui jama epo tiitii'yo. Ojaya esohui yahuajo
jama poa ba'a: “jPea cuana miquiaaya quea jea
nee nee atiitiicue!”

7 Epeejji, quea huiso esohui huohuijji nisho
cuana poquiani ojjafia meshi cuana huasijje. Da-
sia cani, de. Jiquio esohui huohuijji nisho cuana
jama siajje pome poani ba'a: —Jesosa Eyacuifiajji
e'e jojo nei pojjeama, Eyacuifiajjija huoojea'yo de-
jja jaahuanajji Quito bajjani pojjeama. Quito dejja
jayojjaya yamijji meshi yasijje poe'yo jjima —jama
siajje pomeya poani cuana. Ma siajjepojji cuana
Jesosaja epeejji pojjeama; o cuiapanajji poani.
Quea huiso cuana dasia cani.

8 {Jjashahuaba tiitiiquicue quea ja'a nee!
Jamajjeya ojaya miquianaya edasia'yojji
pojjeama. E'e, Jesosajo ba'yanijo, ojo chacoaiia
quea pame neejo pea'ai, quijje eseya quea
huiso sosequia caje'yo Eyacuifiajjiya, eyajo. Ma
siajjepojji cuaa miquianaya dasia ca chana'; onijje
poquiquehuajo ca ca miquianaya aema' jayojja
jama poaje'yo Jesosa poe o'oyajo.

9]oya Jesosaja esohuijama a sa po ajja aje oe Ey-
acuifiajjija epeejji pojjeama. Eseya Jesosaja esohui
jama poanijo ca ca Eyacuifiajji nijje jjapeequiani

e'e jojo nei; oja Bacua nijje, Jesosa Quito nijje
jjapeequiani e'e jojo nei pea'ai.

10 Pea dejja cuana miquianajaya equi yasijje
poeyanijo, oya cuana Jesosaja esohui e'e jojo nei
huohui sa po ajjajo, ja'a jama ajji ba'a: —Epeejji,
jecuea equi yasijje dobicue! —a'a ajji! Chojja, oya
Eyacuifiajjija epeejji pojjeama.

11 Onijje jjapeequianijo oya miyaya quea
mimishi po meesahuafa. Jamaya quea tai.

Pea esohui oe neiya huohui cani Huaniya

12 Quea huiso esohui huohui sa eyaya afia
miquiana que. Ma esohui cuana ecuea etehue-
jji pojjeama. Quijje eya miquiana que poqui sa
poani. Miquiana nijje nequi majje eyaya quea
huiso pea esohui huohuije. E'e, eseya ojee po'yo
majje quea bihui nee nee poaje'yo.

13 Mique shehueja bacua cuaa jama acanaje
ba'a: —A'i, ¢achajja acuae mi ani so'o?

Mahuiso ecuea esohui. Eyaya, Huaniya, Je-
sosaja epeejji jaahuanajji etiiya jiquio esohui
tehuenaje. Apoa.

